
Annatatsiya. Ushbu maqolada Medicago sativa o’simligining umumiy 

zararkunandalari hamda ularga qarshi kurash choralarining turli mamlakatlardagi 
kurash choralari haqida ma’lumotlar berib o’tilgan.  

Annotation: This article provides information about the common pests of the 
Medicago sativa plant and the pest control measures implemented in different countries. 
        Аннотация: В данной статье представлена информация об основных 
вредителях растения Medicago sativa и мерах борьбы с ними, применяемых в 
различных странах. 

Beda – Medicago, dukkakli ekinlar oilasiga mansub ildizpoyali ko’p yillik o’t 
o’simlik hisoblanadi. 100 ga yaqin turi mavjud bo’lib, asosan yem-xashak sifatida 
yetishtiriladi. Bedaning vatani Eron bo’lib, Xitoy, Yangi Zelandiya, Amerika hamda 
O’rta Osiyoda madaniy o’simlik sifatida yetishtiriladi. 

Xitoyda medicago sativa asosan yem-xashak sifatida yetishtiriladi. 2017-yilda 
4.15 million ga2 maydonga beda ekilgan va hosildorlik 29.3 million tonnani tashkil 
etgan. Beda o’simligining zarakunandalari yer usti va yer osti zararkunandalariga 
ajratiladi. Xitoyda beda o’simligi hashorotlariga beda shirasi, beda tripsi va Hypera 

postica hisoblanadi. Hypera postica Ningxia va Shinjon mintaqalarida tarqalgan. 
Shiralarning Acyrthosiphon kondoi, Aphis craccivora, Acyrthosiphon pisum, 
Therioaphis trifolii turlari bedaga katta zarar yetkazadi. Tripsning esa Odontothrips loti, 
Thrips tabaci, Frankliniella occidentalis va Frankliniella intonsa turlari asosiy 
zararkunanda hisoblanadi. Shiralar va Tripslar asosan bedaning bargi va yosh 
poyalariga zarar yetkazadi. Bundan tashqari bedaga virus ham yuqtirishadi. Shiralar 
asosan beda mozaikasi va beda jingalagi virusi tashuvchilari ekanligi aniqlangan. 2017-
yil hisobotlariga ko’ra shira va tripslarning ta’sirida bir yilda bedaning hosildorligi 20% 
gacha kamayadi, iqtisodiy yo’qotish esa 9.144 milliard yuanni tashkil qiladi.  

Yangi Zelandiyada bedaning asosiy zararkunandalari Sitona diskoideus 
Gyllenhal, Therioaphis maculate, Acyrthosifon kondoi Shinji va A. pisum hisoblanadi. 
Bu hasharot turlari bedaga juda katta zarar yetkazadi. Ular Yangi Zelandiyaga xos 
bo’lmagan hasharotlar hisoblanib, asosan ekzotik qit’alardan o’tib qolgan deb tahmin 
qilinadi. Bedaga unchalik ham zarar bermaydigan hasharot turlariga Naupactus 
leucoloma hamda Atrichonotus taeniatulus kiradi. Ko’chilik Sitona discoideus turkum 
vakillari bedaning ham yer usti, ham yer osti qismlariga jiddiy zarar yetkazadi. Bu tur 
vakillari avvalo beda ildizini azot o’zlashtiruvchi qismini yemirib tugadi. Keyinchalik 
esa yer usti qismini kemira boshlaydi. Tez ko’payish xususiyati esa butun dalani tez 
fursatda yemirib tugatishlariga yo’l ochadi. Shu sababdan bu hasharot bilan kurashish 
uchun tabiiy biokurashchilardan foydalanish samaraliroq hisoblanadi. 

Hasharotlar o’simliklarni kemirib zarar yetkazishidan tashqari ularga turli virusli 
va bakteriyali kasalliklarni ham yuqtirib kelishadi. Buning natijasida zararkunanda 
bartaraf qilinsada, o’simlikda patogen reaksiya paydo bo’lishda davom etadi va so’liy 
boshlaydi. Hasharotlar so’lagida patagenlarni u o’simlikdan boshqa o’simlikka faol olib 
o’tadi. Bu esa mikroorganizmni jadal suratda tarqalishiga olib keladi.  

Xitoylik olim Liu va uning hamkorlari tomonidan o’tkazilgan tadqiqot 
natijalariga ko’ra ikki haftalik beda ko’chatlari barglariga so’lak salbiy ta’sir qilib, uni 
o’sishdan to’sadi. Bundan tashqari so’lak tekkan barglarda mikroorganizmlardan to’sib 
turuvchi modda – yasmon kislota sintezini buziladi.  

Turli kimyoviy moddalar ta’sirida yetishtiriligan beda o’simligi ham o’z 
navbatida hayvonlarga biroz salbiy ta’sir ko’rsatadi. Xususan, ikkilamchi o’sish 
davrida bo’lgan beda o’simligi tarkibida kumestrol, fitoestrogen birikmasi bo’lganligi 
sababli qo’ylarning reproduktivlik ko’rsatkichlarini kamaytiradi.  

Bundan tashqari iqlimning o’zgarishi ham beda o’simligiga ham uning 
zararkunandalariga ta’sir o’tkazadi. CO2 darajasining ko’tarilishi hasharotlarning 
fenologiyasini va ularga bog’liq parametrlarni o’zgartiradi. Shu bilan birga uglerod azot 
nisbatlari hasharotlarda shira ishlab chiqarilishini oshirib yuboradi. Bu davrda ular 
yanada ko’proq feramon ishlab chiqaradi va shiddat bilan ko’payadi. Biroq bunday 
sharoit beda o’simligiga ham ijobiy ta’sir ko’rsatadi. Bu davrda o’simlik ildiz massasi 
85% ko’proq o’sadi va tugunaklar miqdori 22% gacha ortadi.  

Amerika Qo’shma Shtatlarida bedaning ashaddiy dushmani Hypera postica 
(Gyllenhal) (Coleoptera: Curculionidae) hisoblanadi. Bu hasharot turi o’simlikning 
barg to’qimalarini o’g’ir shikastlanishiga sabab bo’ladi. Ushbu hasharot turi voyaga 
yetgan chog’ida taxminan 5 mm bo’ladi. Jigarrang tusda bo’ladi, tanasida qisqa, biroz 
qalin tillarang tuklari va orqa qismida bo’ylamasiga joylashgan jigarrang chiziqlari 
bo’ladi. Yangi qo’yilgan tuxumlari oqish tusda bo’ladi. Vaqt o’tishi bilan ular jigarrang 
tusga o’tadi. Tuxumdan lichinkalar rivojlanadi, ularning uzunligi taxminan 8 mm 
bo’lib, bosh qismi qora tusli va boshining tepasi bo’ylab oq chiziqlari bo’ladi, tanasi 
yashil rangda bo’ladi.  

Dastavval bu hasharot lichinkalari o’simlik barglarini teshib oziqlanadi. Burglar 
sathi ortgan sari teshiklar ham yiriklashib boradi, vaqt o’tishi bilan barg batamom qurib 
qoladi. 3 yoki 4 marta tullagan lichinka nisbatan ko’proq oziqlanadi va bedaning o’ta 
og’ir shikastlanishiga sabab bo’ladi.  

Odatda bu hasharot bilan kurashish iqtisodiy jihatdan yuqori harajatli hamda 
foydasiz hisoblanadi. Shu sababdan hasharot uchragan dalalar tezlik bilan o’rib 
tashlanishi va tuxumlar uchun kimyoviy ishlov olib borilishi maqsadga muvofiq 
hisoblanadi.   

Xulosa qilib shuni aytish mumkinki, beda o’simligida hasharotlarga va kimyoviy 
ishlovga qarshi immunitet hosil qilish uchun uning genetik tuzilmasi o’zgartirilishi va 
bu yangi turni ekish ko’p vaqt va mablag’ talab qiladi. Bugungi kunda mavjud turlar 
esa olib borilayotgan turli chora tadbirlar natijasida chidamlilik genlarini avlodga 
o’tkazishi kuzatilmoqda. Bu borada ma’lum yutuqlarga erilishgan bo’lsada, beda ustida 
olib borilayotgan tadqiqot hanuzgacha yetarli deb hisoblanilmaydi va bu ishga ko’plab 
yosh olimlar jalb qilinadi.  

